Іс № 2-186/2015

ШЕШІМ

Қазақстан Республикасы атынан
06 ақпан 2015 жыл                                                                       Шымкент қаласы


Оңтүстік Қазақстан облысының мамандандырылған ауданаралық экономикалық соты құрамында төрағалық етуші судья К.Ш.Мырзахметов, хатшылықта С.Досымбаеваның отыруында, прокурор Т.А.Медеубековтың, талапкердің өкілі Ф.Е.Мансуровтың, жауапкердің өкілі Ж.Нарымбетовтың қатысуларымен, өзінің ашық сот мәжілісінде, сот залында талапкер «Түлкібас ауданы әкімдігінің жұмыспен қамту және әлеуметтік бағдарламалар бөлімінің» Жұмыспен қамту орталығы» коммуналдық мемлекеттік мекемесінің жауапкер «НЖС-БО-Бижигит» жауапкершілігі шектеулі серіктестігінен мемлекеттік бюджет қаржысы 230 900 теңгені өндіру туралы талап арызымен қозғалған азаматтық істі қарап,

А Н Ы Қ Т А Ғ А Н Ы : 

Талапкер «Түлкібас ауданы әкімдігінің жұмыспен қамту және әлеуметтік бағдарламалар бөлімінің» Жұмыспен қамту орталығы» коммуналдық мемлекеттік мекемесі сотқа жоғарыдағыдай талап арыз беріп, онда «Түлкібас ауданы әкімдігінің жұмыспен қамту және әлеуметтік бағдарламалар бөлімінің» Жұмыспен қамту орталығы» коммуналдық мемлекеттік мекемесінде 2011 жылғы 1 акпанда  №7 санды қаржыландыру шартымен жауапкер "НЖС-БО-Бижигит" ЖШС-гі әлеуметтік жұмыс орындарын ұйымдастырушы ретінде 5 жұмысшыны қабылдағаны, алайда Оңтүстік  Қазақстан облысы бойынша қаржылык бакылау инспекциясының 08.11.2013 жылғы №14-4-7/2444 санды хатында аныкталғандай, азамат М. Тәжиевтің 31.10.2013 жылғы жазбаша берген түсінігінде "НЖС-БО-Бижигит" ЖШС-не әлеуметтік жұмыс орнына жіберілмегендігі, ешқандай айлық жалақы алмағандығы, іс жүзінде қарауыл болып жұмыс атқармағаны, 26.03.2012 жылы түзілген әлеуметтік келісімшарт пен өтініштегі койылған қолдар өзінікі емес екендігі анықталғанына байланысты, мемлекеттік бюджеттен жауапкер "НЖС-БО-Бижигит" ЖШС-не 29 700 теңге және 201 200 теңге негізсіз шығыс болғаны көрсетілген.


Сот мәжілісінде талапкер өкілі Ф.Е.Мансуров талапты талап арызда көрсетілген негіздер бойынша толығымен қуаттап, соттан талап арызды қанағаттандыруды сұрады.

Сот мәжілісінде жауапкердің өкілі Ж.Нарымбетов талап арызды толық мойындамай, өзінің сотқа берген түсінігінде "НЖС-БО-Бижигит" ЖШС-де  талап арызда және  Оңтүстік  Қазақстан облысы бойынша қаржылық бақылау инспекциясының анықтамасында көрсетілген азаматқа жұмысқа келмегеніне байланысты айлық төленбегенін, осы мәселеге қатысты өзі сотталып кетуіне сәл қалғанын, өзінің заңды бұзбағанын уәждеп, соттан талапкердің талабын қанағаттандырусыз қалдыруды сұрады.


Іс бойынша жинақталған құжаттарды жан-жақты зерттеп, саралап, тараптардың түсініктерін, прокурордың талап арыз қанағаттандыруға жатады деген қорытындысын тыңдап, сот төмендегі тұжырымдарға келеді.

Қазақстан Республикасы Азаматтық Кодексінің 953-бабында, заңдармен немесе мәмілемен белгіленген негіздерсіз мүлікті басқа тұлғаның (жәбірленушінің) есебінен иеленіп алған немесе жинаған тұлға (сатып алушы), осы Кодекстің 960-бабында көзделген жағдайлардан басқа ретте, негізсіз иеленіп алынған немесе жинақталған мүлікті (негізсіз баю) алдыңғысына қайтаруға міндетті, егер мүлікті иеленіп алынған немесе жинақталған негіз кейіннен жоққа шыққанда да, осы бапта белгіленген міндет туындайды, осы тараудың ережелері негізсіз баю мүлікті иеленушінің, жәбірленушінің өзінің немесе үшінші тұлғалардың пиғылының нәтижесіне оқиғаның салдары болып табылғанына қарамастан қолданылады деп бекітілген.


Сот отырысында анықталған жағдайларға қарағанда, талапкер «Түлкібас ауданы әкімдігінің жұмыспен қамту және әлеуметтік бағдарламалар бөлімінің» Жұмыспен қамту орталығы» коммуналдық мемлекеттік мекемесі, жауапкер "НЖС-БО-Бижигит" жауапкершілігі шектеулі серіктестігі және «Түлкібас ауданы әкімдігінің жұмыспен қамту және әлеуметтік бағдарламалар бөлімі» мемлекеттік мекемесі араларында үш жақты 2011 жылы 1 акпанда  «Халықтың нысаналы топтары қатарындағы азаматтарды жұмысқа орналастыру үшін әлеуметтік жұмыс орындарын қаржыландыру туралы» №7 санды шарт түзілген.


Осы шартқа сәйкес жауапкер "НЖС-БО-Бижигит" жауапкершілігі шектеулі серіктестігі бес адамды соның ішінде азамат М. Тәжиевті жұмысқа қарауыл ретінде қабылдауға міндеттеме алған, ал талапкер «Түлкібас ауданы әкімдігінің жұмыспен қамту және әлеуметтік бағдарламалар бөлімінің» Жұмыспен қамту орталығы» коммуналдық мемлекеттік мекемесі мемлекеттен бөлінген қаражатты жауапкерге аударуға міндеттеме алған.

Қазақстан Республикасы Қаржы министрлігі Қаржылық бақылау комитетінің Оңтүстік Қазақстан облысы бойынша Қаржылық бақылау инспекциясының 05.11.2013 жылғы бакылау актісіне қарағанда, талапкер тарапынан жауапкер "НЖС-БО-Бижигит" жауапкершілігі шектеулі серіктестігіне 2012 жылдың 19 желтоқсанында №4513509/12-1424 санды төлем құжатымен, барлығы 886 900 теңге аударылғаны анықталган.


Осы бақылау актігі сәйкес 29 700 теңге көлеміндегі бюджет қаржысы "НЖС-БО-Бижигит" жауапкершілігі шектеулі серіктестігінің есеп шотына жұмыс істеген туралы мәліметсіз, яғни артық аударылғаны анықталған.


Бұдан басқа, бақылау актіде 26.03.2012 жылғы № 03 санды әлеуметтік жұмыс орнына уақытша жұмысқа қабылдау туралы бұйрығы шығарылып, әлеуметтік жұмыс орнына жіберілген М.Тажиев 2012 жылдың наурыз-желтоқсан айларында жұмыс атқарған туралы мәліметтері мен есептелген 201 200 теңге айлық жалақысын алмағаны анықталған. 


Іске тігілген Оңтүстік Қазақстан облысы Түлкібас аудандық сотының 14.08.2014 жылғы үкімімен "НЖС-БО-Бижигит" жауапкершілігі шектеулі серіктестігінің директоры Нарымбетов Жарқымбек кінәлі деп танылып, одан мемлекет пайдасына 656 000 теңге өндірілген.


Яғни, талапкер тарапынан жауапкер "НЖС-БО-Бижигит" жауапкершілігі шектеулі серіктестігіне 2012 жылдың 19 желтоқсанында №4513509/12-1424 санды төлем құжатымен жалпы 886 900 теңге аударылса, оның 656 000 теңгесі Оңтүстік Қазақстан облысы Түлкібас аудандық сотының 14.08.2014 жылғы үкімімен мемлекетке қайтарылған, ал қалған 230 900 теңгесін талапкердің "НЖС-БО-Бижигит" жауапкершілігі шектеулі серіктестігінен өндіруді сұрағанын сот негізді деп есептейді. 


Қазақстан Республикасының Азаматтық  іс жүргізу Кодексінің 65-бабында әр тарап өзінің талаптарының және қарсылықтарының негізі ретінде сілтеме жасайтын мән-жайларды дәлелдеу тиіс деп бекітілген.


Алайда, жауапкер  "НЖС-БО-Бижигит" жауапкершілігі шектеулі серіктестігінің өкілі талапкердің уәжін жоққа шығаратын дәлелдемелерді сотқа ұсынбады.


Істің мұндай тұрғысында, сот  талапкер «Түлкібас ауданы әкімдігінің жұмыспен қамту және әлеуметтік бағдарламалар бөлімінің» Жұмыспен қамту орталығы» коммуналдық мемлекеттік мекемесінің жауапкер «НЖС-БО-Бижигит» жауапкершілігі шектеулі серіктестігінен мемлекеттік бюджет қаржысы 230 900 теңгені өндіру туралы талабы қанағаттандыруға жатады деп табады.


Сонымен қатар, Қазақстан Республикасы Азаматтық іс жүргізу кодексінің 110-бабына сай, жауапкерден талапкердің пайдасына 6 927 теңге мемлекеттік баж төлемін өндіру қажет.


Осы көрсетілгендердің негізінде және Қазақстан Республикасы АІЖК-нің 217-219,221- баптарын басшылыққа алып, сот

Ш Е Ш І М  Е Т Т І(

Талапкер «Түлкібас ауданы әкімдігінің жұмыспен қамту және әлеуметтік бағдарламалар бөлімінің» Жұмыспен қамту орталығы» коммуналдық мемлекеттік мекемесінің талабы қанағаттандырылсын.

Жауапкер "НЖС-БО-Бижигит" жауапкершілігі шектеулі серіктестігінен мемлекет пайдасына 230 900 теңге және мемлекеттік баж салығы 6 927 теңге, сонымен, барлығы 237 827 (екі жүз отыз жеті мың сегіз жүз жиырма жеті) теңге өндірілсін.


Шешімге наразы жақ Қазақстан Республикасы азаматтық іс жүргізу Кодексінің 334, 335 баптарының талаптарын сақтай отырып, шешімнің көшірмесін алған күннен бастап 15 күн ішінде Оңтүстік Қазақстан облыстық сотының азаматтық және әкімшілік істер жөніндегі апелляциялық сот алқасына Оңтүстік Қазақстан облысының мамандандырылған ауданаралық экономикалық соты арқылы шағым, прокурор наразылық келтіруге ерікті.

Судья:                                                                                      К.Ш.Мырзахметов

